
GOUVÈNÈ CUOMO ANONSE GWO TRAVAY KI PRAL KÓMANSE NAN PON PATROON ISLAND 

 

Travay re-amenajman ki ankou pral egzije fèmi liy yo pou ranplase platfòm pon an 

 

Gouvènè Andrew M. Cuomo jodia te anonse konstriksyon an pral kòmanse byento kòm yon pati nan yon 

pwojè $146 milyon dola pou reyabilite Pon Patroon Island ki pote Otwout 90 sou Hudson River ant 

Rensselaer ak Albany. Kòm yon pati nan pwojè a, de liy nan chak direksyon pral fèmen pandan pifò nwit 

yo e trafik la pral chanje kidonk platfòm pon an kapab ranplase. Tou liy yo ap louvri pandan jounen an ak 

nan lè vwayaj nan aswè. 

 

“Re-amenaje Pon Patroon Island se yon lòt fason Eta ap envesti nan ensfrastrikti transpò enpòtan Eta 

nou an,” Gouvènè Cuomo te deklare. “Pwojè sa a pral pèmèt nou modifye ak amelyore platfòm pon an 

avèk enpak minim sou vwayajè yo, e se yon lòt siy pwogrè nan efò nou yo pou re-imajine New York pou 

lavni.”  

 

Pwojè a gen ladan re-amenaje Pon Patroon Island ak tout ranp yo ki nan echanj I-90 ak I-787. Travay yo 

pral gen ladan ranplasman platfòm pon an ak pozisyon, reparasyon asye ak pentire pon an, ansanm avèk 

ranplase oswa repare sou-strikti yo nan echanj lan. Dal anbeton panèl pon an pre-fabrike pral itilize pou 

akselere konstriksyon an. 

 

Komisyonè Depatman Transpòtasyon Eta New York (NYSDOT) Joan McDonald te deklare, “Pon Patroon 

Island se yon estrikti enpòtan ki pote plizyè milye vwayajè chak jou, ak sèvi tankou yon gwo otowout 

koneksyon pou kamyon kap pote machandiz yo ale vini nan tout zòn nan eta. Mwen remèsye Gouvènè 

Cuomo pou angajman l nan finanse pwojè enfrastrikti esansyèl sa a ki pral amelyore sekirite otomobilis 

yo ak ranfòse yon lyen transpòtasyon ekonomik rejyonal.” 

 

Konstriksyon yo te fenk kòmanse ane pase e lap kontinye jiska nan sezon ivè a. Kat pilye beton ki sipòte 

ranp yo ki konpoze echanj I-90 / I-787 te demoli. Travay pou demoli rès pilye yo ak bati nouvo ki pral 

kontinye jiska pandan ete a ak rive nan otòn, ak travay pou enstale sistèm siveyans sikilasyon deja sou 

pye. Fèmen yonsèl ak de liy lannwit pral kòmanse nan Avril pou konstriksyon kwazman sikilasyon ak lòt 

preparasyon pou ranplasman platfòm lan. Travay pou retire ak ranplase platfòm nan espere kòmanse 

nan fen avril nan direksyon lès.  

 

Nan kad inisyativ Drivers First Gouvènè Cuomo te devlope, plan pwojè a pase atravè yon analiz rigoure 

pou asire ke konstriksyon an pral genyen mwens enpak posib pou piblik kap vwayaje a. Drivers First 

mande pou pwojè kapital konstriksyon wout ak pon evalye pou asire travay la planifye pou minimize 

enpak sou itilizatè otowout. Pou pwojè sa, yo te wè si travay yo fèt lannwit, ak mwens fèmti vwa ak ranp 

posib, sa tap pèmèt pwojè yo fini san danje ak efikasman pandan lap reyalize objektif inisyativ Drivers 

First la. 

 

Pifò travay yo pral fèt lannwit avèk trafik kap travèse soti nan yon bò nan pon an pou rive a yon lòt itilize 

yon baryè fèmti mobil. Pon sis liy lan pral kenbe omwen de liy nan yon direksyon ak yon liy nan 

direksyon opoze a pandan tout konstriksyon an. Okazyonèlman nan wikenn liy ak ranp yo pral fèmen jan 

sa nesesè pandan tout ete a. Premye fèmti ranp nan wikenn pral fèt nan mwa me. Yo pral bay vwayajè 

yo avi fèmti alavans e yo pral avize toulède trafik yo long distans ak lokal sou lòt wout yo.  

 

Yo pa espere pou fèmti vwa senp yo gen enpak sou sikilasyon an sa pral fèt pandan lè lajounen de 9 a.m. 

a 3 p.m. Tout sis liy pon an pral ouvè chak jou nan semèn lan pandan lajounen ak nan lè trafik apremidi 

yo. Pa p gen fèmti liy nan gwo jou ferye wikenn yo, sa gen ladan jou Memorial, Indepandans, travay ak 

Columbus. 

 

Senatè Neil D. Breslin te deklare, “Mwen bat bravo pou Gouvènè Cuomo pou sipò kontinye l nan bezwen 

enfrastrikti transpòtasyon enpòtan rejyon nou an. Amelyorasyon nan Pon Patroon Island nesesè pou 

sekirite plizyè dizèn milye otomobilis ki itilize l chak jou.”  

 

Manm asanble John T. McDonald III te deklare, “Grasa lidèchip Gouvènè Cuomo ak angajman anplwaye 

nan Depatman Transpòtasyon Eta New York, nap adrese youn nan pi enpòtan pwojè enfrastrikti pon nan 

kapital rejyon an. Gwo konektè enpòtan lès-lwès te pandan lontan nan lis long pwojè enfrastrikti e 

mwen kontan pou m wè l vini yon reyalite. Tankou pou tout pwojè, pral gen entèripsyon ak limitasyon 

pandan kontriksyon an men erezman, akoz de pwogram Drivers First, enpak sou otomobilis yo pral 

limite ak efò sansibilizasyon ki te mete anplas pa Depatman Transpòtasyon pral ede minimize anpil 

enpak sou moun kap vwayje nan otowout enpòtan sa a.” 

 

Majistra Daniel Dwyer nan Vil Rensselaer te deklare, “Tèminal nan pati lès Pon Patroon Island alonje nan 

Vil Rensselaer ak reprezante yon konpozan enpòtan ak santral pou enfrastrikti rejyon nou an. Nou 

kontan ke Gouvènè Cuomo te konsantre atansyon l sou lyen enpòtan sa a, amelyore sekirite ak ranfòse 

efò devlopman ekonomik yo.” 

 

Majistra Albany Kathy Sheehan te deklare, “Mwen vle remèsye Gouvènè Cuomo pou sipò l nan finanse 

pwojè sa a, ki pral bay amelyorasyon enpòtan nan youn nan pòt antre prensipal pou toulède moun kap 

vwayaje ak biznis yo. Li esansyèlman enpòtan ke nou adrese bezwen enfrastrikti nou yo pou amelyore 

sekirite ak asire vitalite ekonomik nan tout rejyon nou an.” 

Seyans ki gen siksè te òganize avèk sekouris ijans yo, sa ki gen ladan dife, lapolis ak depatman anbilans, 

ki soti alafwa nan konte Rensselaer ak Albany pou mete yo okouran sou detay pwojè yo ak lòt wout yo. 

NYSDOT pral kontinye travay etwatman pou kowòdone tout fèmti liy yo avèk sekouris sèvis ijans yo e li 

pral sispann trafik la jan sa nesesè pou pèmèt sekouris ijans yo travèse pon an. 

 

Pwojè a ap itilize 29 siy mesaj varyab nan diferan zòn wout eta, otowout ak vwa eksprès pou bay 

enfòmasyon ajou. Yon sit entènèt pwojè a liste lòt wout yo ki pral disponib pandan konstriksyon an. 

Piblik la kapab egalman jwenn enfòmasyon sou pwojè a nan paj Facebook Patroon Island Bridge ak nan 

@PatroonBridge Twitter feed. Nou ankouraje otomobilis yo pou rele 511 oswa vizite www.511NY.org 

pou tcheke kondisyon sikilasyon an anvan w vwayaje.  

Konpayi konstriksyon pou pwojè NY Works se Halmar International ak A. Servidone-B. Anthony 

Construction Corp JV. Pwojè a espere fini nan ane 2016. 

 

NY Works konsantre sou amelyorasyon eta pon yo pou yo soti nan kondisyon pasab pou rive nan bon 

kondisyon pou kapab ogmante dire sèvis yo. Gwo re-amenajman sa a pral pi byen prezève pon ki 

frekante anpil sa a ak asire sekirite ak mobilite pou anpil deseni.  

 

Li trè enpòtan pou chofè yo sonje pou yo kondi avèk anpil prekosyon nan zòn kote ki gen konstwiksyon.  

